
សេចក្តី​ផ្តើម
សេដ្ឋ​កិច្ច​​កម្ពុ​ជា​មានកំណើន​យ៉ាងលឿន និង​ឈាន​ទៅធ្វើ​​​

ឧស្សាហូ​នីយ​កម្ម​​កាន់តែ​ខ្លាំងឡើង។ អត្រា​កំណើន​សេដ្ឋកិច្ច​​ជា​មធ្យម​
​​​​ប្រចាំ​ឆ្នាំ​មានជាង ៨% ​តាំងពី​ឆ្នាំ​២០០០ មក (World Bank 2012) 
ហើយតាម​ការ​ព្យាករណ៍ ​នឹង​មានកម្រិត​ប្រ​ហែល​ ៧% សម្រាប់​ប្រាំ​​
ឆ្នាំ​​ខាងមុខទៀត (​Huot 2013)។​ វិស័យ​​កាត់​ដេរ​ ទេស​ចរណ៍ 
សំណង់ និង​កសិកម្ម​ ជាកម្លាំងជំរុញ​ដ៏​សំខាន់នៃ​កំណើន​​​សេដ្ឋ​កិច្ច។ 
ចំណែកនៃវិស័យ​ឧស្សា​ហកម្មនៅក្នុង​ ផលិត​ផល​ក្នុង​​ស្រុក​​សរុប 
(ផសស) ​បាន​កើន​ពី​ ២២,៤% នៅ​​ឆ្នាំ​២០០៨ ដល់​ ២៦,៤​% នៅ​ឆ្នាំ​​
២០១០​ (ក្នុងនេះ វិស័យ​កាត់​ដេរ​ និង​​វាយន​ភ័ណ្ឌ​ រួមចំណែក ​១២%) 
ហើយចំណែកនៃ​​វិស័យ​សេវាកម្ម កើន​​ពី​ ៣៨,៨% ដល់ ៤០,៦% 
(ក្នុងនេះ ​សណ្ឋាគារ​ និង​ភោជនីយដ្ឋាន ​រួម​ចំណែក ៤,៤%) (​NIS ​
2008; Hing et al. 2012)។ ចំណែក​វិស័យ​កសិកម្ម​ក្នុង ផសស ​​ ​
ធ្លាក់​​ចុះពី ​៣៨,៨%នៅ​ឆ្នាំ​២០០៨ មក ៣៣%​ នៅ​ឆ្នាំ​២០១០។ 
កម្លាំងពលកម្មក្នុង​វិស័យឧស្សហកម្ម​​បានកើនពី​ ៨,៥​% នៃ​កម្លាំង​
ពលកម្មសរុបនៅ​ឆ្នាំ​២០០៨ ដល់ ១២​% នៅ​ឆ្នាំ​២០១០ ហើយ​​ក្នុង​
វិស័យ​​សេវាកម្ម បានកើនពី ​១៩,២% ដល់ ​២០% ប៉ុន្តែក្នុង​​វិស័យ​​
កសិកម្ម គឺបាន​​​ថយ​ចុះពី​ ៧៣,២% មក​ ៦៨% ​ក្នុង​អំឡុង​ពេល​នោះ។ ​
ដោយ​​សារមាន​កំណើន​សេដ្ឋ​កិច្ច អត្រា​ភាព​ក្រី​ក្រ​ធ្លាក់​ចុះ​​​ពី ​២២,៨៩%​ 
នៅ​ឆ្នាំ២០០៩ មក​ ២១,១​% នៅឆ្នាំ២០១០ និង ​១៩,៨% នៅ​
ឆ្នាំ២០១១ (MoP 2013)។ 

អត្ថបទសង្ខេប​គោល​នយោ​បាយ​នេះ​ មាន​គោលដៅ​ពិភាក្សា​ពី​ការ​
បណ្ដុះ​​បណ្ដាល​ និងទំនាក់​​​ទំនង​នៃ​​ឧត្តម​សិក្សា​ និង​ការ​អប់​រំ​និង​បណ្តុះ​
បណ្តាល​​បច្ចេក​ទេសនិង​វិជ្ជា​ជីវៈ ទៅនឹង ការ​​​អភិ​វឌ្ឍ​​សេដ្ឋ​កិច្ច​ប្រទេស​
កម្ពុជា ដោយផ្តោតជាពិសេស​​លើ ​ការ​ផ្លាស់​ប្តូរ​រចនាសម្ព័​ន្ធ​​សេដ្ឋ​កិច្ច​ និង​
បម្រែបម្រួលនៃ​តម្រូវ​ការធន​ធាន​មនុស្ស​​​ និងកម្រិតដែល​ឧត្ដម​សិក្សា 
និង​​ការអប់រំនិង​បណ្តុះ​បណ្តាលបច្ចេក​​ទេសនិង​​វិជ្ជា​ជីវៈ បាន​ឆ្លើយ​តប​​​
នឹងតម្រូវការនេះ​​​។ អត្ថបទក៏មានផ្តល់មតិខាង​គោល​​នយោ​បាយ​​មួយ​
ចំនួនដែរ ដើម្បីផ្សារ​ភ្ជាប់​​​តម្រូវ​ការ ​ទៅ​នឹងការ​​ផ្គត់​ផ្គង់​។

តើ​សេដ្ឋកិច្ច​ត្រូវ​ការ​​​អ្វី?
តម្រវូការពលករ​ក្នងុ​វិស័យ​ឧស្សា​ហកម្ម​ និងសេវាកម្ម​ កំពុង​កើន​ឡើង​​

ជា​ពិសេស ​ពលករអ្នកមាន​ជំនាញ​ និង​បច្ចេក​ទេស។​ ពីឆ្នាំ​២០០៨ ​
ដល ់២០១០ ​ប្រមាណ ​៨៧% នៃតម្រវូការបគុ្គលកិក្នងុ​គម្រោង​​វនិ​ិយោគ​​
ទទួលបានការ​អនុ​ម័តពី​ក្រុម​ប្រឹក្សា​អភិ​វឌ្ឍ​ន៍​​កម្ពុជា​​ គឺ​ជា ពលករ​​ប្រើ​

កម្លាំង​ដែល​មាន​ជំនាញ​និង​មិន​មាន​ជំនាញ (CDC 2011, cited in​ 
D’Amico 2012)។ មាន​តែ​វិស័យ​សេវាកម្មមួយប៉ុណ្ណោះ​ដែលត្រូវ​​ការ​
បុគ្គលិក​មួយ​ចំនួន​តូច​ផ្នែក​​គណ​នេយ្យ​  គ្រប់​គ្រង​ ច្បាប់ និង​សេដ្ឋកិច្ច​។ 
ជា​លទ្ធ​ផល​ គ្រឹះ​ស្ថាន​ឧត្តម​សិក្សា បាន​​បណ្ដុះ​បណ្ដាល​និស្សិត​លើស​ពី​
តម្រូវ​ការ​នៃ​ទីផ្សារ​ការងារ។ គេបានគន់គូរ​ថា ​ក្នុង​ឆ្នាំ​២០១២ ទីផ្សា​រ​​
​ពល​កម្ម​​ត្រូវ​ការ​នូវនិ​សិ្សត​បញ្ចប់​ការ​សិក្សាប្រហែល ១៦.០០០នាក់​ 
ប៉ុនែ្ត​​ គ្រឹះ​ស្ថាន​​​ឧត្តម​សិក្សា​​បណ្តុះបណ្តាល បានដល់ប្រហែល​ ​​
២៩.០០០​​​នាក់​​ ហើយ​តួលេខ​នេះ​អាច​​ឡើង​ដល់​ ២២.០០០​នាក់​ ​ធៀប​​​​​
នឹង​​​និស្សិតបញ្ចប់ការសិក្សា ​៧០.០០០នាក់​ នៅ​​ឆ្នាំ​២០១៤ (HRINC 
2010, cited in D’Amico 2012) (រូបភាព១)។​ ក្នុង​ចំណោម​និសិ្សត​​​
បញ្ចប់​សាកលវិទ្យាល័យ​នៅឆ្នាំ២០០៨ មានប្រមាណ​ ១០% ​ប៉ុណ្ណោះ​
ដែលរក​ការ​ងារ​ធ្វើបាន​ក្នុង​ឆ្នាំ​នោះ (CAMFEBA 2008)។​​ ទីផ្សារ​​
ពលកម្ម​ត្រូវការ​ច្រើនជាងនូវ ជំនាញ​បច្ចេក​ទេសនិងវិជ្ជា​ជីវៈ។

ការ​ចុះ​ឈ្មោះចូលរៀនថ្នាក់ឧត្តមសិក្សារបស់​និស្សិត​ លើ​មុខ​វិជ្ជា ​
​វិទ្យាសាស្រ្តនិង​វិស្វកម្ម​ ផលិតកម្ម​និង​សំណង់​ សុខភាពនិង​សុខុមាល​
ភាព និង​កសិកម្ម គឺមានកម្រិត​ទាប បើ​ធៀប​នឹង​​ប្រទេស​​​​​ឯ​ទៀត​ក្នុង​​
តំបន់​អាស៊ី​អាគ្នេយ៍​ (តារាង១)។ កម្លាំង​​​ពល​កម្ម​​​មានការ​បណ្​តះ​​
បណ្តាល​​​​ផ្នែ​ក​បច្​ចេក​ទេស​​​និង​វិជ្ជា​ជីវៈ ក៏មានតិចណាស់ដែរ បើ​ធៀប​​​​នឹង​​​
ប្រទេស​ឯ​ទៀត​​ក្នុងតំបន់ ដែល​បង្ហាញ​​ពី​ភាព​មិន​ស៊ី​គ្នារវាង​តម្រូវ​​ការ​​​​
នូវ​សមត្ថភាព​ជំនាញ​ឯកទេស នឹងអ្នកមានជំនាញបែបនេះ​។ ម្យ៉ាង​
ទៀត ទោះបីជាកសិកម្ម​រួម​ចំណែក​យ៉ាង​សំខាន់​ក្នុង​ការ​ជំរុញ​​​​ក​ំ​ណើន​​​​​
ផលិតផលក្នុង​ស្រុក​សរុប (ផសស)​ និងជួយស្រូប​យក​បាន​ដល់​​
ជាង ៧០% នៃកម្លាំង​ពលកម្ម​សរុបក្តី​ ក៏និស្សិត​ចុះឈ្មោះ​ចូល​
រៀន​​ខាង​កសិកម្ម​នៅ​តាម​សាកល​វិទ្យាល័យ ​មានតិចនាក់ណាស់ មិន​​
ដល់ ៤% នៃចំនួននិស្សិត​ចុះឈ្មោះចូលរៀនសរុប​នៅឧត្តមសិក្សា​នោះ​
ទេ (Mak 2012)។

ជំនាញមិនស៊ីគ្នានឹងតម្រូវការ នាំឲ្យមានអ្នកដាក់ពាក្យ​​សុំតិចនាក់ 
ដើម្បី​ចូល​ធ្វើ​ការ​​ក្នុង​​​មុខ​តំណែង​ផ្សេងៗ​។ យោងតាម​ទីភ្នាក់​ងារ​ជាតិ​
មុខរបរ​​និងការងារ នៅ​ឆ្នាំ​២០១០-១២ ប្រទេសកម្ពុជា​មានដល់ ​
៣៥.៩៧៦​ការងារនៅទំនេរ​ ប៉ុន្តែមានអ្នក​ដាក់ពាក្យ​សុំ​​ធ្វើ​ការ​​តែ​ 
៦.៨៦០​​នាក់​​ប៉ុណ្ណោះ​ (​១៩.០៦%) (NEA 2012, cited in Heng 
2013)​។ ក្នុងអំឡុងពេល​ដដែលនោះ​ រយៈពេល​ជ្រើ​សរើស​បុគ្គលិក​​
ជំនាញ​​​ដើម្បី​បំពេញ​មុខ​តំ​ណែង​​​នៅទំនេរ បាន​​កើន​​ឡើង​ពី ៤,២ ទៅ 
១១,៧សប្តាហ៍។ នៅ​ចុង​ទសវត្សរ៍​២០០០ អង្កេតមួយ​​អំពី​តម្រូវ​ការ​​
របស់​និយោជក និងជំនាញ​របស់​យុវជន បានបង្ហាញ​​ថា យុវជន​រហូត​

* ចេញផ្សាយដោយ វេទិកាស្រាវជ្រាវអភិវឌ្ឍន៍កម្ពុជា

វេទិកាស្រាវជ្រាវអភិវឌ្ឍន៍កម្ពុជា សង្ខេបគោលនយោបាយ 2013, លេខ 01*

ការពង្រីកប្រភពកំណើន​
សេដ្ឋកិច្ចកម្ពុជាៈ តួនាទីនៃការអប់រំនិងបណ្តុះ​

បណ្តាលបច្ចេកទេសនិងវិជ្ជាជីវៈ និងឧត្តមសិក្សា១

១	 ​អត្ថបទនេះរៀបរៀងឡើងដោយ បណ្ឌិត អ៊ុន លាង និង បណ្ឌិត ជួន រម្យរាសី ជាអ្នកស​ម្របសម្រួលក្រុម​​ស្រាវ​ជ្រាវ​ផ្នែក​អប់​រំ និង ​បណ្ឌិត ងិន ច័ន្ទរិទ្ធ ​
ជាសមាជិក​គណៈ​កម្មាធិការ​ដឹកនាំការងារ នៃ​វេទិកា​​ស្រាវ​ជ្រាវ​អភិវឌ្ឍ​​ន៍កម្ពុជា។ អត្ថបទសង្ខេបគោលនយោបាយនេះ ផ្អែកលើការពិភាក្សា​គោល​
នយោបាយ​​តុមូល និង​សិក្ខាសាលាស្រាវជ្រាវឆ្នាំ ២០១២ រៀបចំឡើងដោយ ក្រុមស្រាវជ្រាវផ្នែកអប់រំ  និងសម្របសម្រួលដោយ សាកលវិទ្យាល័យភូមិន្ទ​
ភ្នំពេញ (RUPP) ដែលជាដៃគូមួយនៅក្នុង វេទិកាស្រាវជ្រាវអភិវឌ្ឍន៍កម្ពុជា ។

ដល់ ​៧៦%មិនមានជំនាញ​​ដែលនិយោជក​ស្វែងរក​នោះ​ទេ (World 
Bank 2009; Chan 2008)។

សព្វថ្ងៃនេះ ក្តីបារម្ភមានកាន់តែច្រើនឡើង មិន​ត្រឹម​តែអំពីបញ្ហា​
សមត្ថភាព​​ជំនាញមិនសមស្រប​នឹង​តម្រូវ​ការ​ការងារប៉ុណ្ណោះ​ទេ ប៉ុន្តែ​​
អំពីបញ្ហាការអប់រំមាន​គុណភាពទាបថែមទៀត។ ការ​ចុះ​​ឈ្មោះ​ចូល​
រៀន​​ជំនាញ​គ្រប់គ្រង និងពាណិជ្ជកម្មមាន​យ៉ាងច្រើន​ក៏ពិតមែន​​ ប៉ុន្តែ​
កម្ពុជា​នៅ​តែ​ខ្វះ​ខាត​​ខ្លាំង​នូវពលករក្នុងស្រុក សម្រាប់បម្រើការក្នុងមុខ​
តំណែង​ផ្នែកគ្រប់គ្រង ផ្នែក​​​គ្រប់​គ្រង/ត្រួត​ពិនិត្យ​​កម្រិត​មធ្យម​ និង​
ផ្នែកជំនាញវិជ្ជាជីវៈផ្សេងទៀត (HR Inc. Cambodia & Garment 
Industry Productivity Center 2008)។ ក្នុងវិស័យ​សំណង់ ពលករ​
កម្ពុជា​ធ្វើ​បានតែការងារប្រើ​កម្លាំង​ និង​ការងារមានជំនាញទាប រីឯ​អ​្នក​
មាន​​ជំនាញខ្ពស់​​ៗ  និង​វិស្វ​ករភាគច្រើន សុទ្ធតែជាជន​បរទេស។ ក្នុង​​
វិស័យ​​កាត់ដេរ​ ជាពិសេសផ្នែកផលិតកម្ម ជន​បរទេសបម្រើការ​ទាំង​
អស់​​ក្នុង​មុខ​​តំណែងកំពូលគេ​ទាំងពីរ  និងបម្រើការក្នុង ​៥០% នៃមុខ​
តំណែង​កំពូលគេទាំងបួន (Un 2012)​ ។

តើគ្រឹះ​ស្ថាន​ឧត្តម​សិក្សា​បណ្ដុះបណ្ដាលអ្វី​ខ្លះ?
ប្រព័ន្ធ​អប់រំនៅកម្ពុ​ជា ដើមឡើយមិនបានផ្តល់អាទិភាពលើការ​អប់រំ​

ថ្នាក់​ឧត្តម​សិក្សាទេ​។ តាំងពីដើម​ទសវត្ស​រ៍​១៩៩០ មក កម្ពុជាបាន​
ចំណាយ​ជាមធ្យម ២%នៃចំណាយសរុប ទៅលើការអប់រំថា្នក់​ឧត្តម​
សិក្សា។ នៅ​​ចុង​ទសវត្សរ៍​​១៩៩០ ឯក​ជនភាវូបនីយ​កម្ម​​បាន​ចាប់​ផ្តើម​
ឡើង​ ដើម្បី​ឆ្លើយ​តប​ទៅនឹង​កំណើន​​ចំនួន​សិស្ស​​បញ្ចប់​ការ​សិក្សា​ថ្នាក់​​​
វិទ្យាល័យ​។ តាំង​​ពីពេល​នោះមក គ្រឹះ​​ស្ថាន​ឧត្តម​សិក្សា​រដ្ឋ និង​ឯកជន 
កើន​ឡើង​​​យ៉ាង​ខ្លាំង​ ពីត្រឹម ​១៨គ្រឹះស្ថាន​ក្នុង​ឆ្នាំ​១៩៩៧ ដល់ ៩៧​
គ្រឹះ​​ស្ថាន​​ក្នុង​ឆ្នាំ​២០១១ (Mak 2012)។ និស្សិតថ្នាក់ឧត្តម​សិក្សា​
បាន​​​កើន​​​ឡើង​ពី ១០.០០០នាក់​នៅ​ដើម​ទសវត្សរ៍១៩៩០ ដល់ជាង 
២២០.០០០​នាក់ក្នុងឆ្នាំ២០១១។

ដូចបានរៀបរាប់ខាងលើ គ្រឹះ​ស្ថាន​ឧត្តម​សិក្សាមិន​បានផ្តល់​​កម្មវិធី​
សិក្សា​ប្រកបដោយគុណភាព ​និងស្របតាមតម្រូវការនៃ​ទីផ្សារ​ការ​ងារ 
និងសេដ្ឋ​កិច្ចឡើយ ដោយសារ​កត្តា​មួយ​ចំនួន​។ ទី១ ក្រៅពី​ការ​ឧបត្ថម្ភ​
គាំទ្រ​ផ្នែក​​ហិរញ្ញវត្ថុមិនបានគ្រប់គ្រាន់​ ប្រទេសកម្ពុជាមិនទាន់មាន​​
គោល​នយោបាយ​​ស៊ីចង្វាក់គ្នាល្អទេ​។​ ពង្រាង​គោល​ន​យោ​បាយថ្មីៗ​​
ស្តី​ពី​​​ចក្ខុ​វិស័យនៃឧត្តមសិក្សាឆ្នាំ២០៣០ ដែល​​ឆ្លើយ​​តប​បានកាន់​ត​ែ​​
ប្រសើរ​ ទៅ​នឹង​បរិបទ​អភិវឌ្ឍន៍សេដ្ឋកិច្ច-សង្គមកិច្ច និង​តម្រូវ​ការ​ទីផ្សារ 
កំពុង​​​ស្ថិត​ក្នុងដំណើរ​ការ​អនុ​ម័ត ​(Mak 2012: 31)។

ទី២ ឧត្តម​សិក្សា​ផ្តោតលើ​ការពង្រីក​​វិសាលភាព និង​បរិមាណ 
ដោយមិនសូវផ្តោតលើការពង្រឹង​គុណភាព និង​តម្រូវការ​ទីផ្សារ​ការងារ​​
នោះទេ។ ឧទាហរណ៍ ក្នុង​ផែនការអប់រំឆ្នាំ២០០៥-២០០៩ មាន​
កំណត់​ច្បាស់ពី គោលដៅបង្កើន​ចំនួននិស្សិត​ចុះ​ឈ្មោះ​ចូល​រៀន​​ពី 
២៥.០០០​នាក់​នៅ​​ឆ្នាំ​សិក្សា​២០០៤-០៥ ដល់ ៩០.០០០នាក់នៅ​ឆ្នាំ​
២០១០ ប៉ុន្តែជាក់ស្តែងចំនួន​និស្សិត​បាន​កើន​ដល់​​​ជាង ​២០០.០០០​
នាក់​​នៅឆ្នាំ២០១១។ ទើបតែ​ពេល​ថ្មី​ៗ ​នេះ​ទេ ដែល​រដ្ឋា​ភិបាល​បាន​
សង្កត់​​ធ្ងន់​​លើ​​គុណភាពឧត្តម​សិក្សា​ និងលក្ខណៈសមស្រប​ទៅនឹង​
តម្រូវ​ការ។ ក្នុងនេះ ​រដ្ឋាភិបាល​ផ្តល់មូល​និធិ​ប្រមាណ​ជា ៥០% សម្រាប់        ​
"គម្រោង​បង្កើន​គុណភាព​និង​លើក​កម្ពស់​សមត្ថ​ភាព​​​​ឧត្តម​​​សិក្សា"​​ ដែ​ល​​​​​
ធនាគារ​ពិភពលោកចូលរួមផ្តល់ជំនួយឲ្យដែរ (Mak 2012)។ គម្រោង​​​​
នេះ​មាន​គោលដៅ​លើក​កម្ពស់សមត្ថភាព​គ្រប់គ្រង ​​បង្រៀន និង​​​
ស្រាវជ្រាវ នៃគ្រឹះស្ថាន​​ឧត្តម​សិក្សាទាំងអស់របស់រដ្ឋ និង​ឯក​ជន។ "ក្រុម​​​
ការ​​ងារ​​បច្ចេកទេសផ្នែក​ឧត្តម​សិក្សា" ដែលមាន​ការ​ចូល​​​រួម​​ពី​ដៃ​គូ​​
អភិវឌ្ឍន៍ និង​វិស័យឯកជន ក៏ត្រូវ​បាន​​​បង្កើត​ឡើងដែរ។

ទី៣ ការ​ផ្តល់សេវា​អប់រំ​​ជា​លក្ខណៈពាណិជ្ជកម្ម​​របស់​​គ្រឹះ​ស្ថាន​
ឧត្តម​​​សិក្សា​ឯកជនភាគច្រើន​ គឺច្រើន​តែ​ផ្តោតលើ​ការរកប្រាក់ចំណេញ 
និង​​​​សមត្ថភាព​រកចំណូលក្នុងរយៈពេលខ្លី ជាជាង​ការជួយរួម​ចំណែក​​​
ដល់​​​ការ​អភិវឌ្ឍជាតិក្នុងរយៈពេលវែង (O’Brien 2004)។  គ្រឹះស្ថាន​
ឯកជន​ទាំងនោះ​​ ផ្តល់​ការ​បណ្តុះ​បណ្តាលជាទ្រង់ទ្រាយ​តូច​ដោយ​សារ​​​
ដើម​​ទនុ​មានកម្រតិ ហើយអា​ចដណំើរការ​​បាន​ដោយ​ពងឹផ្អែក​ទាងំ​ស្រងុ​​​
ទៅ​លើ​ការ​បង់​ថ្លៃ​សិក្សា​របស់និស្សិត។ ស ្ថានភាពនេះបង្ខំឲ្យគ្រឹះ​ស្ថាន​
ឯកជន​នានា ត្រូវប្រឹងប្រែង​ទាក់​ទាញ​សិស្ស​ឲ្យចូល​សិក្សា​​ក្នុង​គ្រឹះ​ស្ថាន​​​​
របស់​ខ្លនួ ​ជាជាងប្រងឹ​ធ្វើ​ការ​ស្រាវ​ជ្រាវនិង​បង្រៀនជំនាញ​ដែលសេដ្ឋកិច្ច​​​
ជាតិត្រូវការ។​ ម្យ៉ាងទៀត​ ប្រាក់​ចំណូលមួយភាគធំ​​ត្រូវ​បាន​​ចំណាយ​​
ទៅ​លើ​ផ្នែក​​រដ្ឋបាល ដែលនាំឲ្យ​ពួក​គេ​មិន​អាច​ពង្រីក​កម្ម​​វិធី​សិក្សា​បាន 
ជា​ពិសេស​មុខ​វិជ្ជា​វិទ្យាសាស្រ្ត​ដែលត្រូវចំណាយច្រើន។

បទដ្ឋានធូរលុង​ក្នុង​ការ​ចុះ​ឈ្មោះ​ចូល​រៀន ​ដែល​ផ្តល់​សារៈសំខាន់​
ដល់​​​​​លទ្ធ​ភាព​ហិរញ្ញ​វត្ថុ ​ច្រើន​ជាង​សមត្ថភាព​សិក្សា​ស្រាវជ្រាវ​ បានធ្វើ​
ឲ្យ​​សិស្ស​ដែល​មាន​លទ្ធភ​ា ព​បង់​ប្រាក់ អាច​ចូ​ល​សិក្សា​នៅ​ថ្នាក់​ឧត្តម​
សិក្សា​បាន​យ៉ាងងាយស្រួល។ ភាពងាយស្រួល​នេះ​ ​ធ្វើ​ឲ្យសិស្ស​បញ្ចប់​​​

រូបភាព ១៖ តម្រូវ​ការ និងការបណ្ដុះ​បណ្ដាល​និស្សិត​​​ឧត្តម​សិក្សា​
នៅកម្ពុ​ជា ពី​ឆ្នាំ​២​០​០​៩​​ ដល់ ២០១៤

0

10000

20000

30000

40000

50000

60000

70000

2009        2010  2011          2012   2013           2014

ការផ្គត់ផ្គង់ត���វការ

ប្រភព៖ HRINC (2010) cited in D’Amico (2012)

តារាង ១.	 ភាគរយនៃ​និស្សិតចុះឈ្មោះចូលរៀនថ្នាក់ឧត្តមសិក្សាផ្នែកវិទ្យា​សាស្រ្ត​ និងភាគ​រយ​នៃ​​កម្លាំង​ពលកម្ម​មានការបណ្តុះបណ្តាលផ្នែក​
បច្ចេក​ទេស​​និងវិជ្ជា​ជីវៈ​នៅ​ប្រទេសមួយ​ចំនួន​ក្នុងតំបន់អាស៊ី​អាគ្នេយ៍

កម្ពុជា វៀតណាម ឥណ្ឌូនេស៊ី ម៉ាឡេស៊ី សិង្ហបុរី

ភាគរយនៃនិស្សិតចុះឈ្មោះ ចូលរៀនថ្នាក់ឧត្តមសិក្សា ផ្នែក​
វិទ្យា​សាស្រ្ត​និង​វិស្វកម្ម​ ផលិតកម្ម​និង​សំណង់​ សុខភាពនិង​
សុខុមាល​ភាព និង​កសិកម្ម

26.64 19.87  
(មិនរាប់និស្សិតចុះឈ្មោះ​ចូល​​​រៀន​​​​
ឧត្តមសិក្សា​ផ្នែក​វិទ្យាសាស្រ្ត)

32.87 45.31 53.15 

ភាគរយនៃកម្លាំង​ពល​កម្ម​មាន​ការបណ្តុះបណ្តាលផ្នែក​​
បច្ចេកទេស​ និង​វិជ្ជា​ជីវៈ

1.1 20 9.39 11.91 12.48 

ប្រភព៖ Un (2012)

វិទ្យាល័យតែងបន្ត​ការ​រៀនសូត្រនៅ​ថ្នាក់ឧត្តម​សិក្សា ​ជា​ជាង​ទៅ​​សិក្សា​
ក្ន​ុង​វគ្គអប់រំនិង​​បណ្តុះ​បណ្តា​លបច្ចេកទ​េសនិង​វិជ្ជាជីវៈ។ ​​ ដោយ​សារ​
ការ​​បង្រៀនពុំ​មាន​គុណ​ភាព និស្សិត​បញ្ចប់ការ​សិក្សា​អាច​រក​ការងារធ្វើ​
មិន​​​បាន​សោះ ឬក៏មិនបានពេញលេញតាមមុខជំ​នាញ​របស់ខ្លួនទេ។

តើ​គ្រឹះស្ថានអប់រំនិងបណ្តុះបណ្តាល​បច្ចេក​ទេស ​និង​​​
វិជ្ជា​ជីវៈ​ បណ្តុះ​បណ្តាលអ្វី​ខ្លះ?

តាំង​ពី​ទសវត្សរ៍១៩៩០ មក គោល​នយោបាយ​របស់​រដ្ឋាភិបាល​​
លើ​ការអប់រំនិង​បណ្តុះបណ្តាល​បច្ចេកទេសនិងវិជ្ជាជីវៈ ​បាន​ផ្តោត​
ជានិច្ចលើការ​កាត់បន្ថយ​ភាព​ក្រីក្រ  តាមរយៈ​ការ​ផ្តល់​បំណិន​​មូលដ្ឋាន​
ផ្សេងៗទៅ​​ឲ្យ​​ប្រជាជន​ក្រីក្រ​នៅ​តំបន់ជន​បទ និង​​ជួយ​ទ្រទ្រង់​ដល់​​​កា​រ​​​
​​​អភិវ​ឌ្ឍ​សមត្ថភាព​បុគ្គលតាមរយៈ​កា​រផ្តល់​​ជំនាញ។ ប្រ​ទេស​កម្ពុជា​
ផ្តល់​​អាទិភាពដល់​ការ​អប់រំនិង​បណ្តុះបណ្តាល​បច្ចេកទេស​និងវិជ្ជាជីវៈ 
ច្រើន​​​ជាង​​ ដល់ឧត្តម​សិក្សា ដែលអាចពិនិត្យឃើញ​តាម​ការ​ចំណាយ​
ច្រើន​​​ជាង​ទៅ​លើ​និស្សិតម្នាក់ៗ ក្នុងការ​អប់រំនិង​បណ្តុះបណ្តាល​បច្ចេក​
ទេស​​និងវិជ្ជាជីវៈ គឺរហូតដល់ ​៨០%​នៃ​ចំណាយ​ឯកតា​សរុប ​​ធៀប​
នឹង​​ត្រឹម​ ៦៧%​​សម្រាប់​ឧត្តមសិក្សា (Un 2012)។ ​អាទិភាព​នេះ​​
ត្រូវ​​​បាន​ពង្រឹង​ឡើងតាំងពីពាក់​កណ្តាលទសវត្សរ៍២០០០ មក តាម​
រ​យៈ​ការ​​​បង្កើត​ក្រសួង​ការងារ​និង​បណ្តុះបណ្តាលវិជ្ជាជីវៈ នៅ​ឆ្នាំ​
២០០៥។ ចាប់ពី​ពេល​នោះ​​មក​ ​រដ្ឋាភិបាល​បាន​បង្កើន​ការ​យក​ចិត្ត​ទុក​
ដាក់​​​តាម​រយៈ ការបង្កើន​ចំណាយថវិការដ្ឋសម្រាប់ក្រសួងនេះ ​ចាប់ពី ​
៧៥០.០០០​ដុល្លារ​អាមេរិក​ក្នុងឆ្នាំ​២០០៦ ​ដល់ ១៣​លាន​ដុល្លារ​
អាមេរិក​​​ក្នុង​ឆ្នាំ​២០១២ (Un 2012)។ វិស័យ​ឯកជន​ក៏​​វិនិយោគ​យ៉ាង​​
ច្រើន​​​លើ​ការ​អប់រំ និង​បណ្តុះបណ្តាលបច្ចេកទេសនិងវិជ្ជាជីវៈ​ដែរ ប៉ុន្តែ​
គេ​​​មិន​ទាន់​រកបានតួលេខជាក់លាក់ទេ។​

នៅពេល​បច្ចុប្បន្ន ប្រ​ព័ន្ធ​អប់រំនិង​បណ្តុះបណ្តាលបច្ចេកទេស​និង​​​​
វិជ្ជាជីវៈមាន​វិទ្យាស្ថាន និង​​សាលា​ពហុបច្ចេកវិជ្ជាចំនួន​ ៣៩ និង​​
មជ្ឈ​មណ្ឌល​​បណ្តុះ​បណ្តាល​វិជ្ជាជីវៈតាម​ខេត្ត​ចំនួន ២៥ ដែល​​​​​​​ផ្តល់​​​​​នូវ​​​
កម្មវិធី​​​​សិក្សា​ច្រើនប្រភេទ និងច្រើនកម្រិត ដូច​ជា ថ ្នាក់​បរិញ្ញាប័ត្រ​ 
ថ្នាក់​​បរិញ្ញាប័ត្រ​ជាន់​ខ្ពស់   និង​ថា្នក់បណ្ឌិត។​ នា​ពេល​ថ្មីៗ​​នេះ មាន​​
គម្រោង​​ចំនួន​ពីរសម្រាប់ពង្រកី​ការ​អប់រំ​ និង​​​បណ្តះុ​​បណ្តាល បច្ចេក​ទេស​​​
និង​វិជ្ជាជីវៈ គឺមាន "កម្មវិធី​សាកល្បង​​ផ្តល់​បច្ចេកវិទ្យា​ក្រោយ​​ការ​​​ប្រមូល​​
ផល និងការ​បំពេញ​​​ជំនាញសម្រាប់អ្នក​ក្រីក្រ​នៅ​តំបន់​​ជន​បទ" និង 
"គម្រោងពង្រងឹការ​អប់រំ និង​បណ្តះុបណ្តាល​បច្ចេកទេស​និង​វិជ្ជាជីវៈ" ​
ដែល​គំាទ្រដោយ ​ធនា​គារ​​អភិវឌ្ឍន៍អាសី៊ និងមូលនិធិ​​ប្រទេស​ជបុ៉ន​​
សម្រាប់​​​ការ​កាត់​បន្ថយ​ភាព​ក្រ​ីក្រ។

ថ្វីបើ​រដ្ឋាភិបាលបាន​ផ្តល់អាទិភាព​ដល់ការ​អប់រំនិង​បណ្តុះបណ្តាល
បច្ចេកទេសនិងវិជ្ជាជីវៈ ហើយការ​ចុះ​ឈ្មោះ​ចូលរៀន​របស់​និស្សិតបាន​
កើន​ឡើងពី ​២៧.៨៩៤នាក់ក្នុង​ឆ្នាំ​២០០៥ ដល់ ១៦៨.៦៣០​នាក់ក្នុង​
ឆ្នាំ​២០០៩ (ILO & NIS 2010) ក្តី ក៏​កំណើន​នេះ​នៅ​យឺតជាង ​កំណើន​​
ការ​ចុះ​ឈ្មោះ​ចូលរៀននៅ​ឧត្តម​សិក្សា។ ប្រទេស​កម្ពុជាប្រឈម​មុខ​នឹង​
ឧបសគ្គជាច្រើន​ក្នុង​ការ​ពង្រីក​ការអប់រំ និង​បណ្តុះបណ្តាលបច្ចេក​ទេស 
និងវិជ្ជាជីវៈ។ ទី១ ​គឺកង្វះ​មូលនិធិ​សម្រាប់​ទិញសម្ភារៈ​និង​ម៉ា​ស៊ីន​​​ថ្លៃៗ​​​
ដែលត្រូវប្រើ​ក្នុង​ការ​បណ្តុះបណ្តាល។ ទី​២​ កិច្ចប្រឹងប្រែងនិង​ធន​ធាន​​​
សម្រាប់ការ​អប់រំ​និង​បណ្តុះ​​បណ្តាលបច្ចេក​ទេស​ និងវិជ្ជា​ជីវៈ មាន​
លក្ខណៈរប៉ាត់រប៉ាយ ព្រោះអនុវត្ត​ដោយ​ក្រសួង/ស្ថាប័ន​ជាង ១០​
ខុស​ៗ ​គ្នា ​ដែល​មានធនធានហិរញ្ញវត្ថុ និង​សមត្ថភាព​មនុស្ស​មាន​
កម្រិត។ ទី​៣​ កង្វះ​ទុន ការ​លំបាក​នឹងរកបាន​ប្រាក់កម្ចី និងព័ត៌មាន​

ទីផ្សារ​​មិន​ពេញ​លេញ បានបង្ក​ឧបសគ្គដល់​គ្រឹះស្ថាន​អប់រំនិង​បណ្តុះ​​
បណ្តាល​​បច្ចេក​ទេស​និង​វិជ្ជា​ជីវៈ ក្នុងការ​ពង្រីកដែនគ្របដណ្តប់ និង​
បង្កើនមុខវិជ្ជា​បើកបង្រៀន ​ (Knight & MacLeon 2004)។ ទី​៤ 
គ្រឹះស្ថាន​អប់រំ និង​បណ្តុះបណ្តាល​បច្ចេកទេសនិងវិជ្ជាជីវៈទាំងរបស់
រដ្ឋ និង​ឯកជន ភាគច្រើន​ប្រមូល​ផ្តុំ​នៅ​ទី​ប្រជុំជន ដូច្នេះមិន​អាច​ផ្តល់​
សេវា​ទៅឲ្យ​ប្រជាជន​ភាគច្រើនដែលរស់​នៅ​តាម​ជន​បទនោះទេ។ ទី៥ 
រដ្ឋាភិបាលមិនទាន់មាន​គោល​នយោបាយ​និង​យន្តការគាំ​ទ្រ  ​ដើម្បី​
ឲ្យមាន​តុល្យភាពរវាង​គ្រឹះស្ថានអប់រំ និង​បណ្តុះបណ្តាល​បច្ចេកទេស​
និងវិជ្ជាជីវៈ នឹងគ្រឹះស្ថាន​ឧត្តមសិក្សា​ នោះទេ។ ឧទាហរណ៍ ក្នុងខេត្ត​
ចំនួន​​ពីរ​ដែល​មាន​តំបន់​សេដ្ឋកិច្ច​ពិសេស​ រដ្ឋាភិបាល​បាន​បង្កើត​
សាកល​​​វិទ្យាល័យ​ក្នុង​ខេត្ត​នី​មួយៗ ​ជាជាងពង្រឹងការ​អប់រំនិង​បណ្តុះ​
បណ្តាល​បច្ចេកទេសនិងវិជ្ជាជីវៈ។ ​​ការ​វិភាគ​នៅ​​ឆ្នាំ​២០០១ លើ ១១​​
គ្រះឹស្ថាន​​ឧត្តមសិក្សា​​សាធារណៈ ដែល​ជា​ផ្នែកមួយ​នៃ​កម្ម​វិធី​សកម្ម​ភាព​​​​​​
អាទិភាព បានបង្ហាញថា​ ២៧% នៃ​គ្រឹះស្ថាន​ទាំងនោះ​មាន​បើក​​​វគ្គ​​
បណ្តុះបណ្តាល​បច្ចេក​ទេសនិង​វិជ្ជាជីវៈ ប៉ុន្តែបាន​ទទួលត្រឹមតែ​​ ៩% 
នៃថវិកា​ប៉ុណ្ណោះ (Un 2012)។ ​រដ្ឋាភិបាលមាន​ផែន​ការ​បង្កើត​ឲ្យមាន​
យ៉ាង​ហោចណាស់​វិទ្យាល័យ​មួយ នៅ​តាមស្រុក​នី​មួយៗ ជាជាង 
បង្កើត​​មជ្ឈមណ្ឌលអប់រំនិង​បណ្តុះបណ្តាល​បច្ចេកទេស​និងវិជ្ជាជីវៈ​។

សេចក្តីសន្និដ្ឋាន​ និង​មតិមួយចំនួនផ្នែក​គោល​
នយោបាយ

ទីផ្សារការងារ​ និង​រចនា​សម្ព័ន្ធ​សេដ្ឋកិច្ចនៅ​កម្ពុជា​នា​ពេលបច្ចុប្បន្ន 
ដែល​មានទ្រង់ទ្រាយតូចនៅ​ឡើយ គេអាចសំគាល់បានតាម​រយៈ​ 
កំណើន​​សេដ្ឋកិច្ចយ៉ាងលឿននៅតំបន់​ទីក្រុង ​​វិស័យ​ឧស្សាហកម្មប្រើ​​
បច្ចេកវិទ្យា​កម្រិតទាប វិស័យ​សេវាកម្មកំពុងរីកដុះដាល តំបន់​ជនបទ​
មានការ​អភិវឌ្ឍតិច និងសេដ្ឋកិច្ចមួយភាគធំផ្អែកលើកសិកម្ម។ 
មូលដ្ឋាន​​​គ្រឹះ​សេដ្ឋ​កិច្ច​នៅ​មាន​លក្ខណៈ​តូច​ចង្អៀត​ ដែលអាចពិនិត្យ​
ឃើញ​​តាម ចំនួនភាគរយប្រជាជន​ដ៏​ច្រើន​ដែល​ធ្វើការ​ក្នុងវិស័យ​
កសិកម្ម វិស័យឧស្សាហកម្ម​​ពឹង​ផ្អែកធ្ងន់ធ្ងរទៅ​លើ​ផ្នែកកាត់ដេរនិង​
សំណង់ ហើយនិង វិស័យ​សេវាកម្ម​ពឹង​ផ្អែក​ទៅ​លើ​ទេសចរណ៍ និងនា​
ពេល​​​ថ្មីៗ​​នេះ​ទៅ​លើផ្នែក​ធនាគារផងដែរ​។

​បច្ចុប្បន្ន នៅពេលសេដ្ឋកិច្ចកម្ពុជាកំពុងចាប់​ផ្តើម​ពង្រីក​​មូលដ្ឋាន​​​
គ្រឹះ​ និងឈានទៅបង្កើនផ្នែកផលិត​កម្ម​ គេឃើញមាន​តម្រូវ​ការ​យ៉ាង​
ច្រើន​​នវូ​ធនធាន​មនសុស្ដែល​មាន​​ជនំាញ​បច្ចេកទេស​ នងិ​ឯក​ទេស​​ខាង​
វិទ្យាសាស្រ្ត ដូចជា ​វិស្វករ អ្នកបច្ចេកទេស និង​ អ្នក​​ឯកទេសខាង​កសិកម្ម ​
ជាដើម។ ទោះ​យ៉ាង​នេះ គ្រឹះស្ថានឧត្តម​សិក្សា​បណ្តុះបណ្តាល​និស្សិត 
(ពិសេស ក្នុងមុខវិជ្ជា​វិទ្យាសាស្រ្ត​សង្គម)​ បានច្រើនជាខ្លាំង លើស​ពី​​​​
តម្រូវ​​ការ​ទីផ្សារ​ ហើយ​និស្សិត​ជាច្រើន​មាន​ចំណេះ​ដឹង​ និង​​ជំនាញ​​​មិន​​​​
មាន​​គុណភាព ឬ​ខុស​​​ពី​តម្រូវ​ការទីផ្សារពលកម្ម។ នៅ​ពេល​មាន​​​
តម្រូវ​ការ​កាន់តែ​ច្រើន​​ឡើង​​​នូ​វ​ ពលករដែលមានជំនាញ​​​​បច្ចេក​ទេស ​
និង​វិជ្ជា​ជីវៈ​នោះ ខាង​គ្រឹះ​ស្ថាន​​អប់រំន​ិង​បណ្តុះ​បណ្តាល​បច្ចេក​ទេស និង​​
វិជ្ជា​ជីវៈ មិន​​អាច​បណ្តុះ​បណ្តាល​​​បានច្រើន​គ្រប់គ្រាន់​ទេនូវ និស្សិត​​
ដែល​មាន​ជំនាញ​ស្របតាម​តម្រូវការ។

ការ​ពង្រីក​ប្រភព​​​កំណើន​សេដ្ឋកិច្ច ទាមទារ​ឲ្យ​មាន​តុល្យភាព​​កាន់​​
តែ​​ប្រសើររវាងឧត្តមសិក្សា នឹង​ការ​អប់រំ​និងបណ្តុះបណ្តាលបច្ចេកទេស​
និងវិជ្ជាជីវៈ ហើយ​​ការ​អប់រំ​ទាំង​ពីរ​ប្រភេទនេះ​គួរ​យក​​ចិត្ត​​ទុក​​​​ដាក់​​លើ​​​​​
មុខ​វិជ្ជា​​​វិទ្យាសាស្រ្ត និង​វិស្វកម្ម។ ក្នុងនេះ ​គ្រឹះ​ស្ថាន​​​​ឧត្តម​សិក្សា​ត្រូវ​​​​ប្រឹង​​​
ជំរុញការ​ស្រាវ​ជ្រាវនិង​អភិវឌ្ឍ រីឯ​គ្រឹះ​ស្ថាន​​​​អប់រំ​និង​បណ្តុះ​​​បណ្តាល​​​​​

អំពីវេទិកាស្រាវជ្រាវអភិវឌ្ឍន៍កម្ពុជា

វេទិកាសិក្សាស្រាវជ្រាវអភិវឌ្ឍន៍កម្ពុជា (DRF) បានកកើតឡើងក្រោយពេលដែល​ មជ្ឈមណ្ឌលស្រាវជ្រាវអភិវឌ្ឍន៍​អន្តរជាតិ (IDRC) ​
រៀបចំវេទិកាស្ថាប័នដៃគូទាំងអស់មួយ នៅខែកញ្ញា​ ឆ្នាំ២០០៧។​

ទស្សនៈវិស័យរបស់ DRF គឺលើកកម្ពស់សហគមន៍ស្រាវជ្រាវអភិវឌ្ឍន៍កម្ពុជាឲ្យមានគុណភាពខ្ពស់ និងប្រកបដោយវិជ្ជាជីវៈ ព្រមទាំង​មាន​
គោល​បំណងទ្រទ្រង់ និងពង្រឹងសមត្ថភាពរបស់សហគមន៍ស្រាវជ្រាវអភិវឌ្ឍន៍កម្ពុជា។

ដៃគូក្នុង DRF មាន វិទ្យាស្ថានបណ្តុះបណ្តាល និង ស្រាវជ្រាវ​ដើម្បីអភិវឌ្ឍន៍កម្ពុជា (វបសអ/CDRI), សមាគមសេដ្ឋកិច្ចកម្ពុជា (CEA), 
វិទ្យាស្ថាន​សិក្សាស្រាវជ្រាវ និង បណ្តុះបណ្តាល (LI),​ វិទ្យាស្ថានជាតិសុខភាពសាធារណៈ (NIPH), សាកល​វិទ្យាល័យ​ភូមិន្ទកសិកម្ម (RUA), 
សាកល​វិទ្យាល័យភូមិន្ទភ្នំពេញ (RUPP), ឧត្តមក្រុមប្រឹក្សាសេដ្ឋកិច្ចជាតិ (SNEC), និង មជ្ឈមណ្ឌលស្រាវជ្រាវ​អភិវឌ្ឍន៍​អន្តរជាតិ (IDRC)។

ក្នុង DRF ដំណាក់កាលទី២ ដោយបានទទួលជំនួយហិរញ្ញវត្តុពី IDRC ដៃគូទាំងអស់ធ្វើការយ៉ាងសកម្ម ដើម្បីកសាងវប្បធម៌ស្រាវជ្រាវ និង​
សមត្ថភាពស្រាវជ្រាវ  ព្រម​ទាំងចែករំលែកចំណេះដឹងគ្នាទៅវិញទៅមកតាមរយៈ សិក្ខាសាលា កិច្ចប្រជុំតុមូល ការ​បណ្តុះ​បណ្តាល និង​ពិភាក្សា​
តាមអីុនថឺណែត (www.drfcambodia.net) ក្រោម ៦ ប្រធានបទ៖ កំណើនសម្រាប់គ្រប់គ្នា, អភិបាលកិច្ចធនធានធម្មជាតិ, គោលនយោបាយ​
សង្គមកិច្ចស្តីពីការ​អប់រំ​, គោលនយោបាយ​សង្គមកិច្ចស្តីពីសុខាភិបាល, ការអភិវឌ្ឍកសិកម្ម, និង ប្រទេសកម្ពុជានិង​តំបន់ជុំវិញ។

វិទ្យាស្ថានបណ្តុះបណ្តាល និង ស្រាវជ្រាវ​ដើម្បីអភិវឌ្ឍន៍កម្ពុជា (វបសអ/CDRI)

F 56 ផ្លូវ 315, ខ័ណ្ឌទួលគោក      * ប្រអប់សំបុត្រលេខ 622, ភ្នំពេញ កម្ពុជា
' (855 23) 881 384/881 701/881 916/883 603   6 (855 23) 880 734

អីុមែល: cdri@cdri.org.kh, គេហទំព័រ: www.cdri.org.kh

បច្ចេកទេសនិងវិជ្ជាជីវៈ ​ត្រូវ​បណ្តុះ​​បណ្តាល​​ឲ្យ​បាន​កាន់តែ​ច្រើន និង​
មានគុណភាពល្អនូវ ​និស្សិត​ដែល​មាន​ចំណេះ​ដឹង​​​​ជំនាញ​ក្នុង​វិស័យ​
វិទ្យាសាស្រ្ត​​។ ម្យ៉ាង​ទៀត​គួរ​មាន​ជា​បន្ទាន់​នូវ គោល​​នយោបាយ​​​លើក​​​
ទឹក​ចិត្ត​សិស្សដែលបញ្ចប់​ការ​អប់រំ​​មូល​ដ្ឋាន ឲ្យ​ចូល​ទៅ​​សិក្សា​នៅ​តាម​​​
គ្រឹះស្ថានអប់រំ​ និងបណ្តុះបណ្តាល​បច្ចេក​ទេស​និង​វិជ្ជាជីវៈ និង​លើក​​
ទឹក​ចិត្ត​សិស្សបញ្ចប់​វិទ្យាល័យឲ្យ​ជ្រើស​រើស​មុខ​វិជ្ជា​ខាង​​វ​ិទ្យាសាស្រ្ត។ 
គួរពង្រីកផងដែរនូវ លទ្ធភាពបាន​ចូលរៀននៅ​ឧត្តម​សិក្សា ប៉ុន្តែ​ត្រូវ​​​
ធានាឲ្យមាន​គុណភាព និងភាព​ពាក់​ព័ន្ធល្អ ដោយ​ពង្រឹងដំណើរការ​

